
Fundargerð framkvæmdastjórnar  
Heilsugæslu höfuðborgarsvæðisins 

 
Númer fundar: 1062 

Dagsetning: 18. mars 2025 klukkan 9:00 

Staðsetning fundar: Álfabakka 16, Reykjavík. 

 

Fundinn sátu: Helgi Þorsteinsson (HÞ), Íris Dögg Harðardóttir (ÍDH), Nanna Sigríður 
Kristinsdóttir (NSK), Ragnheiður Ósk Erlendsdóttir (RÓE), Sigríður Dóra Magnúsdóttir (SDM), 
Svava Kristín Þorkelsdóttir (SKÞ) og Brjánn Jónasson (BJ), sem ritaði fundargerð.   

 

Efni fundarins 

1. Fundargerð síðasta fundar 

Fundargerð framkvæmdastjórnar HH frá 11. mars 2025 var tekin til umræðu og 

samþykkt samhljóða. 

2. Læknanám erlendis 

Umræður um hvort mögulegt sé að Heilbrigðisskoðun innflytjenda taki að sér lækna 

sem eru menntaðir erlendis og aðstoði við að afla starfsleyfis á Íslandi. 

Framkvæmdastjórn tók jákvætt í hugmyndirnar og verða þær unnar áfram. 

3. Kynning á forflokkun 

Umræður um kynningu á breyttu verklagi á heilsugæslustöðvum HH með forflokkun 

Upplýsingamiðstöðvar HH á bráðum erindum. Framkvæmdastjórn telur mikilvægt að 

nú þegar innleiðingu er lokið á öllum stöðvum stofnunarinnar verði farið í öflugt 

kynningarátak með auglýsingum og öðrum kynningum. Einnig var ákveðið að setja 

upplýsingar á símsvara í símanum 1700 um hlutverk miðstöðvarinnar, hvaða erindum 

sé svarað þar og hvaða erindi þurfi að berast beint á heilsugæslustöð.  

4. Teymisvinna á heilsugæslustöðvum 

Rætt um samræmt vinnulag og teymisvinnu innan HH og hvort hægt sé að nota 

verkefnastjóra á skrifstofu HH til að sinna vinnu við samræmingu ásamt öðrum 

verkefnum. 

5. Farsæld barna 

Rætt var um verkefni tengd farsæld barna. HH hefur fengið fjárveitingu upp á 25 

milljónir tengt verkefninu sem skiptast mun á heilsugæslustöðvar eftir fjölda barna sem 

skráð eru á stöðvarnar.  

6. Húsnæðismál Geðheilsuteymis vestur 

Fundist hefur mygla í húsnæði við Skúlagötu, í sama húsi og Geðheilsuteymi vesturs 

er til húsa. Tekin hafa verið sýni í rými miðstöðvarinnar en fasteignaþjónusta HH mun 

rannsaka stöðuna betur áður en ákvarðanir verða teknar um framhaldið. 

7. Öryggisnefnd 

Rætt var um  öryggisnefnd HH og að skipa þurfi að nýju í nefndina. Ákveðið var að fara 

yfir starfssvið og verkefni nefndarinnar og leita að heppilegum fulltrúum í framhaldi.  

8. Rannsóknarþjónusta hjá Landspítala 

Upplýst var um stöðu viðræðna við Landspítala um kostnað við rannsóknir. 

Framkvæmdastjórn telur mikið áhyggjuefni að fyrirsjáanlegt sé mikil aukning á kostnaði 

án þess að HH fái þau útgjöld bætt. Framkvæmdastjórn ákvað að halda viðræðum 

áfram auk þess að greina nánar kostnað HH vegna rannsókna. 

9. Kynningarferðir starfsfólks 

Óskað hefur verið eftir þátttöku HH í kostnaði vegna kynningarferða hópa starfsfólks til 

annarra heilbrigðisstofnana á vordögum. Bent var á að hægt sé að sækja um styrki til 

stéttarfélaga fyrir slíkum ferðum og rétt að það sé fyrsta skrefið til að fjármagna 

ferðirnar. 

10. Kostnaðargreining á Upplýsingamiðstöð HH 

Unnin hefur verið að kostnaðargreiningu á verkefnum Upplýsingamiðstöðvar HH tengt 

samningaviðræðum við Sjúkratryggingar Íslands á fjármögnun miðstöðvarinnar. Lagt 

var til að endurskoðunarfyrirtæki verði fengið að vinnunni til að fara yfir vinnu við mat 

á kostnaði og til að aðstoða við verðlagningu á þjónustunni. Framkvæmdastjórn 

samþykkti tillöguna og leggur einnig áherslu á að lögmaður HH taki þátt í vinnu tengt 

samningaviðræðunum. 

11. Innleiðing kjarasamninga   

Áfram hefur verið unnið að innleiðingu á kjarasamningum lækna með kynningum fyrir 

lækna sem starfa hjá HH. Verkefnið nú á lokametrunum. 

 

 

Aðgerðir og verkefni 

▪ Vinna þarf að undirbúningi þess að aðstoða erlenda lækna við að afla starfsleyfis hjá 
Heilbrigðisstofnun innflytjenda, sjá lið 2. 
Ábyrgð: NSK 

▪ Undirbúa þarf kynningu á forflokkun og þjónustu Upplýsingamiðstöðvar HH, ásamt 
því að setja inn símsvara, sjá lið 3. 
Ábyrgð: RÓE og BJ 

▪ Halda þarf áfram vinnu tengt samræmingu vinnulags og teymisvinnu, sjá lið 4. 
Ábyrgð: ÍDH og NSK 

▪ Deila þarf út viðbótarfjárveitingu vegna farsældar barna, sjá lið 5. 
Ábyrgð: HÞ 

▪ Kanna þarf nánar hvort mygla sé í húsnæði Geðheilsuteymis vestur, sjá lið 6. 
Ábyrgð: HÞ 

▪ Undirbúa þarf skipun fulltrúa í öryggisnefnd, sjá lið 7. 
Ábyrgð: HÞ og RÓE 

▪ Fara þarf betur yfir væntanlega aukningu kostnaðar vegna rannsókna, sjá lið 8. 
Ábyrgð: HÞ og RÓE 

▪ Svara þarf erindum frá hópum starfsfólks, sjá lið 9. 
Ábyrgð: RÓE 

▪ Finna þarf endurskoðunarfyrirtæki til að koma að mati á kostnaði og verðlagningu 
þjónustu Upplýsingamiðstöðvar HH, sjá lið 10. 
Ábyrgð: HÞ 

▪ Vinna þarf áfram að innleiðingu nýs kjarasamnings lækna, sjá lið 11. 
Ábyrgð: SDM og NSK 

 

  

Fleira ekki gert, fundi slitið klukkan 10:10 

 


